
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	10.08.2021թ.

	
	N 01/8-2/12723-2021

	ՀՀ ֆինանսների նախարարությունը քննարկել է ՀՀ տարածքային կառավարման և ենթակառուցվածքների նախարարության 2021թ. հուլիսի 30-ի N ՍՊ//19459-2021 գրությամբ ներկայացված «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը և հայտնում է, որ առաջարկություն չունի:
	Ընդունվել է ի գիտություն

	2. ՀՀ արտակարգ իրավիճակների նախարարություն
	04.08.2021թ.

	
	N 01/01.1/4090-2021

	«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ Արտակարգ իրավիճակների նախարարությունն առաջարկում է նախագծում նախատեսել անշարժ գույքի գրանցման հետ կապված ծախսերի վերաբերյալ դրույթ:
	Չի ընդունվել: Անշարժ գույքի գրանցման հետ կապված ծախսեր չեն նախատեսվում, քանի որ սեփականատիրոջ փոփոխություն չի կատարվում:

	3. ՀՀ կադաստրի կոմիտե
	06.08.2021թ.

	
	N ԱՊ/6920-2021

	Ի պատասխան Ձեր 2021 թվականի հուլիսի 30-ի N ՍՊ//19459-2021 գրության՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծում նշված ՀՀ Արմավիրի մարզի Մյասնիկյան գյուղում գտնվող,                            04-066-0195-0010 կադաստրային ծածկագրով, արդյունաբերության, ընդերքօգտագործման և այլ արտադրական նպատակային նշանակության, 4.0հա մակերեսով հողամասի, 289.52 քմ մակերեսով ֆաբրիկայի, 70.0 քմ մակերեսով կաթսայատան, 1140.0 քմ մակերեսով արտադրամասի և 24 քմ մակերեսներով 2 ենթակայանների նկատմամբ գրանցված է Հայաստանի Հանրապետության սեփականության իրավունքը (անշարժ գույքի սեփականության իրավունքի գրանցման N 1177721 վկայական): Նշված անշարժ գույքերն ամրացված են ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին:
Նախագծով նախատեսվում է ՀՀ արտակարգ իրավիճակների նախարարությանն ամրացնել 289.4 քմ (ըստ N 1177721 վկայականի՝ 289.52 քմ) վարչական շենքը և դրա օգտագործման ու սպասարկման համար հատկացված 0.25 հա մակերեսով հողամասը, որը սակայն, ըստ Հայաստանի անշարժ գույքի տեղեկատվական համակարգի (ARPIS) տվյալների, սահմանված կարգով առանձնացված չէ 4.0 հա մակերեսով հողամասից:
 Հայտնում ենք նաև, որ նշված 04-066-0195-0010 կադաստրային ծածկագրով 4.0 հա մակերեսով հողամասը արտացոլված է կադաստրային քարտեզում, սակայն առկա է անհամապատասխանություն սեփականության վկայականում նշված հողամասի մակերեսի և կադաստրային քարտեզի (ըստ քարտեզի՝ 4.079103 հա) տվյալների միջև:
Հաշվի առնելով վերոգրյալը՝ առաջարկում ենք 4.0 հա մակերեսով, ինչպես նաև դրանից առանձնացվող 0.25 հա մակերեսով հողամասերը կադաստրային քարտեզում ճշգրիտ տեղադրելու համար սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված հատակագծերը:
Միաժամանակ տեղեկացնում ենք, որ, ըստ Հայաստանի անշարժ գույքի տեղեկատվական համակարգի (ARPIS) տվյալների, վերը նշված շենք-շինությունների նկատմամբ գրանցված է Արսեն Ոսկանյանի վարձակալության իրավունքը (անշարժ գույքի վարձակալության իրավունքի գրանցման N 0116739 վկայական):
	Ընդունվել է: Համաձայն ՀՀ կադաստրի կոմիտեի կողմից 22.03.2022թ. տրամադրված N ԱՏ-22032022-04-0789 տեղեկանքի՝ նշված անշարժ գույքի նկատմամբ գրանցված Արսեն Ոսկանյանի վարձակալության իրավունքը դադարեցվել է: Ինչ վերաբերում է Նախագծով ամրացվող հողամասի առանձնացմանը, ապա դրա անհրաժեշտությունը բացակայում  է, քանի որ անշարժ գույքի սեփականատիրոջ փոփոխություն չի կատարվում և առկա է լիցենզավորված կազմակերպության կողմից տրամադրված ամրացվող հողամասի հատակագիծը:  

	4. ՀՀ կադաստրի կոմիտե
	07.04.2022թ.

	
	N ՍԹ/3773-2022

	Ի պատասխան ՀՀ տարածքային կառավարման և ենթակառուցվածքների նախարարության 2022 թվականի ապրիլի 7-ի N ԳՍ//8388-2022 գրության՝ հայտնում ենք, որ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ դիտողություններ չունենք:
Միաժամանակ տեղեկացնում ենք, որ Նախագծին կից ներկայացված 0.25 հա մակերեսով հողամասի հատակագծում առկա կոորդինատները ՀՀ Արմավիրի մարզի Մյասնիկյան գյուղի էլեկտրոնային կադաստրային քարտեզում տեղադրելիս այն ներառվում է 04-066-0195-0010 կադաստրային ծածկագրով, արդյունաբերության, ընդերքօգտագործման և այլ արտադրական նպատակային նշանակության, 4.0 հա մակերեսով հողամասի սահմաններում: Սակայն ներկայացված հողամասի հատակագծի, կադաստրային քարտեզի և օրթոֆոտահատակագծերի համեմատական վերլուծության արդյունքում պարզվել է, որ առկա է նշված 0.25 հա և 4.0 հա մակերեսներով հողամասերի տեղադիրքերի շեղում, ինչպես նաև առկա է անհամապատասխանություն 04-066-0195-0010 կադաստրային ծածկագրով, 4.0 հա մակերեսով հողամասի սեփականության վկայականում նշված մակերեսի և կադաստրային քարտեզի (ըստ քարտեզի՝ 4.079103 հա) տվյալների միջև:
Հաշվի առնելով վերոգրյալը՝ առաջարկում ենք հողամասերը կադաստրային քարտեզում ճշգրիտ տեղադրելու համար հետագայում ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասերի հատակագծերը՝ առաջնորդվելով ՀՀ կառավարության 2021 թվականի ապրիլի 29-ի «Կադաստրային քարտեզում հայտնաբերված սխալների ուղղման կարգը սահմանելու մասին» N 698-Ն որոշմամբ սահմանված կարգով:
Հայտնում ենք նաև, որ Նախագծով ՀՀ արտակարգ իրավիճակների նախարարությանն ամրացվող 0.25 հա մակերեսով հողամասի շուկայական արժեքին մոտարկված կադաստրային արժեքը կազմում է 841,500 ՀՀ դրամ։
	Ընդունվել է ի գիտություն՝ հիմք ընդունելով 04.11.2022թ. թիվ ՆԱ/10806-2021 գրությունը և հաշվի առնելով, որ սույն Նախագծով անշարժ գույքն ամրացվում է և օտարման կամ վարձակալության գործընթաց չի իրականացվում, հետևաբար սեփականատիրոջ փոփոխություն չի կատարվում: 

